
          CYMDEITHAS SENEDDOL Y GYMANWLAD
Cangen Weithredol Cynulliad Cenedlaethol Cymru 
ADRODDIAD I GANGEN CYMRU O GYMDEITHAS SENEDDOL Y GYMANWLAD AM Y CYFNOD 
29 Mehefin 2016 – 5 Rhagfyr 2017
Cefndir
Cytunodd Cynulliad Cenedlaethol Cymru yn unfrydol ar gynnig a lofnodwyd gan bedwar arweinydd y pleidiau i wneud cais i gael ein derbyn i ymaelodi â Chymdeithas Seneddol y Gymanwlad (y CPA) ar 7 Gorffennaf 1999.  Croesawyd Cymru’n ffurfiol fel aelod o Gymdeithas Seneddol y Gymanwlad yng Nghyfarfod Cyffredinol y Gymdeithas yn Trinidad ar 19 Medi 1999.  
Bydd y Pwyllgor Gweithredol yn cyfarfod o leiaf bob tymor, ar y sail bod croeso i unrhyw Aelodau eraill o’r Gangen sydd am fod yn bresennol, gyda hysbysiad ymlaen llaw os yn bosibl.


Strwythur y Gangen
Mae pob un o Aelodau’r Cynulliad yn aelodau o Gangen Cymru o Bwyllgor Seneddol y Gymanwlad yn awtomatig.
Pwyllgor Gweithredol y Gangen
Llywydd:        Elin Jones AC
Is-lywydd: 
  Ann Jones AC
Cadeirydd: 
  Rhun ap Iorwerth AC
Is-gadeiryddion:
Mohammad Asghar (Oscar) AC
Rhianon Passmore AC 
David Rowlands AC 
Ysgrifennydd: Manon Antoniazzi, 
Prif Weithredwr a Chlerc Cynulliad Cenedlaethol Cymru

Ysgrifennydd Dros Dro: 
Al Davies - Uwch-reolwr Cysylltiadau Rhyngwladol a Phrotocol
ADRODDIAD Y CADEIRYDD
Ers cael fy ethol yn Gadeirydd newydd i’n Cangen CPA fis Mehefin diwethaf, rwyf wedi cael y cyfle i weld, yn uniongyrchol, bwysigrwydd gwaith y Gymdeithas a’r cyfleoedd a gyflwynwyd drwy ein haelodaeth o’r CPA. 
Cefais fy nghalonogi gan y diddordeb yng ngwaith a gweithgareddau ein Cangen gan yr Aelodau, ac yn arbennig gan yr Aelodau hynny a etholwyd i’r Cynulliad am y tro cyntaf y llynedd. 
Mae’r Gangen wedi cadw ei safle fel aelod gweithgar o Gymdeithas Seneddol y Cynulliad.  Anfonodd gynrychiolwyr i gynadleddau a seminarau yn y DU a thramor, a chroesawodd nifer o ymwelwyr o’r Gymanwlad drwyddi draw i Gynulliad Cenedlaethol Cymru. 
Un o uchafbwyntiau’r flwyddyn ddiwethaf oedd cynnal ein Cynhadledd Rhanbarthol Ynysoedd Prydain a Môr y Canoldir (BIMR) ar gyfer Seneddwragedd y Gymanwlad  (CWP) yma yn y Senedd. Denodd y gynhadledd hon, ar y thema "Menywod yn yr Economi” gynrychiolwyr o amrywiaeth o ddeddfwrfeydd, a chanmolwyd hi am ei rhaglen arloesol a’i siaradwyr ardderchog. Diolch a llongyfarchiadau i Joyce Watson AC a phawb a fu’n rhan o’r gynhadledd lwyddiannus hon.
Rydym yn parhau i weithio’n effeithiol gyda’n tîm Addysg a’r tîm Ymgysylltu â Phobl Ifanc i gynnwys pobl ifanc yng ngwaith y Cynulliad a Chymdeithas Seneddol y Gymanwlad. Ar ôl penderfynu cyrraedd cymaint o ymgeiswyr â phosib gyda phroses ymgeisio newydd, roedd y Gangen yn falch bod Laura Elliott, wedi’n cynrychioli yn Senedd Ieuenctid y Gymanwlad ym mis Tachwedd 2016 yn British Columbia, Canada. 

Yn dilyn ymgyrch recriwtio gyffrous arall i ddenu’r cyfranogwyr ar gyfer Senedd Ieuenctid y Gymanwlad 2017, roedd yn siom fawr na fyddai’r rhaglen a gynlluniwyd yn gallu mynd ymlaen yn yr Ynysoedd Virgin Prydeinig, oherwydd y corwynt trychinebus a effeithiodd ar y Caribî. Fodd bynnag, rydym yn falch y bydd y bobl ifanc a ddewiswyd bellach yn cael cyfle i gymryd rhan yn un o ddigwyddiadau Senedd Ieuenctid y Gymanwlad 2018 sydd i’w cynnal yn Jersey ac India. Bu Matthew Walker a Samantha Ellis hefyd yn ein cynrychioli yn nathliadau Diwrnod y Gymanwlad eleni yn San Steffan.
Roeddwn yn falch o arwain dirprwyaeth drawsbleidiol lawn i’r gynhadledd Ranbarthol eleni yn Gibraltar ac hefyd i gynrychioli Cangen CPA Cymru fel Cynrychiolydd BIMR yng nghyfarfod canol blwyddyn y Pwyllgor Gweithredol, a gynhaliwyd yn Darwin, Awstralia. 

Bu Mohammad Asghar AC yn cynrychioli’r Gangen yng Nghynhadledd Seneddol Rhyngwladol y Gymanwlad eleni ym Mangladesh. Yn y Gynhadledd hon etholwyd Cadeirydd newydd i’r Gymdeithas ac roeddem wrth ein boddau hefyd am lwyddiant Joyce Watson AC, a etholwyd yn Is-Gadeirydd Seneddwyr Rhyngwladol y Gymanwlad; a fydd yn rhoi rhagor o gyfleoedd i ddylanwadu ar y rhwydwaith pwysig hwn ac i arddangos y gwaith da sy’n digwydd yma yng Nghymru.
Cynhaliodd Pwyllgor Gweithredol Cangen Cymru o Gymdeithas Seneddol y Gymanwlad bedwar cyfarfod ffurfiol yn ystod cyfnod yr adroddiad hwn.   Mae cofnodion y cyfarfodydd hyn, ac adroddiadau a gyflwynwyd gan Aelodau’r Gangen, ar gael yn ddwyieithog ar dudalennau Cymdeithas Seneddol y Gymanwlad ar wefan Cynulliad Cenedlaethol Cymru. Gellir gweld adroddiadau’r Gangen ar y wefan drwy glicio yma.


Rhun ap Iorwerth AC
Cadeirydd Cangen Cymru o Gymdeithas Seneddol y Gymanwlad.
GWEITHGAREDDAU YN YSTOD Y CYFNOD DAN SYLW YN YR ADRODDIAD:
2016

‘Uwchgynhadledd Arweinwyr Seneddwragedd y Gymanwlad’ (mis Gorffennaf)
Roedd Joyce Watson AC yn cynrychioli’r Gangen a’n Rhanbarth BIM yn yr Uwchgynhadledd hon.
Adroddiad
Cyfarfod Pwyllgor Llywio Seneddwragedd BIMR y Gymanwlad (CWP)  (mis Hydref) 
Joyce Watson AC a drefnodd y cyfarfod hwn o Bwyllgor Llywio Seneddwragedd BIMR yn y Senedd - y cyfarfod cyntaf ers iddo gael ei hethol yn Gadeirydd CWP y Rhanbarth. 
ii) Adroddiad CPA y DU a Chynulliad Cenedlaethol Guyana    Fforwm ar Wrth-lygredigaeth (mis Tachwedd)

Dewiswyd David Melding AC i gymryd rhan yn y fforwm hwn, fel rhan o ddirprwyaeth CPA y DU, yn senedd Guyana. 
Adroddiad (Adroddiad Allanol yn Saesneg yn unig)
Senedd Ieuenctid y Gymanwlad, Rhif 8 
British Columbia, Canada 6-10 Tachwedd
Yn dilyn cynnal cyfweliadau a dewis gan y Pwyllgor Gweithredol, cynrychiolwyd y Gangen yn Wythfed  Cynhadledd Senedd Ieuenctid y Gymanwlad yn Victoria, British Columbia gan Laura Elliott.
Adroddiad
62ain Gynhadledd Seneddol y Gymanwlad (CPC) Llundain, y DU (mis Rhagfyr)     
Joyce Watson AC a Rhianon Passmore AC oedd yn cynrychioli’r Gangen yn y Gynhadledd CPA flynyddol hon yn San Steffan – a oedd yn cael ei chynnal yn lle’r cyfarfod arfaethedig ym Mangladesh.
Gwefan y gynhadledd (linc allanol) 
2017
Seneddwragedd y Gymanwlad - Cyfarfod o’r Gweithgor - Wilton Park, y DU (mis Chwefror).
Gwahoddwyd Joyce Watson AC i gymryd rhan yng nghyfarfod y Gweithgor hwn ar gyfer Seneddwragedd y Gymanwlad.
Gwefan y Cyfarfod (linc allanol) 
Rhaglen Dydd y Gymanwlad, San Steffan  (mis Mawrth) 
Dewiswyd Matthew Walker a Samantha Ellis i gynrychioli’r Cynulliad yn y digwyddiad blynyddol hwn a drefnwyd gan Ysgrifenyddiaeth Cymdeithas Seneddol y Gymanwlad ar gyfer pobl ifanc.
Adroddiad
Pedwaredd Cynhadledd Seneddwragedd y Gymanwlad o Ranbarth Ynysoedd Prydain a Gwledydd Môr y Canoldir, 
y Senedd, Cymru (fid Ebrill)
Cafodd y gynhadledd lwyddiannus hon ar y thema "Menywod yn yr Economi lawer o adborth cadarnhaol gan y ddau gyfranogwr a siaradwyr gwadd am ei dull creadigol ac arloesol.
Roedd y gynhadledd, a drefnwyd gan Joyce Watson AC, Cadeirydd Seneddwragedd y Gymanwlad  ar ran Cangen Cymru hefyd yn cynnwys cyfranogiad gan Lywyddion canghennau sef, Elin Jones AC Llywydd ac Ann Jones AC, Dirprwy Lywydd, Rhun ap Iorwerth AC,  Cadeirydd y Gangen, Rhianon Passmore AC,  Suzy Davies AC, Jenny Rathbone AC, Caroline Jones AC a Bethan Jenkins AC yn ogystal â chan Jane Hutt AC a oedd yn cymryd rhan fel siaradwr yn y gynhadledd.
ADRODDIAD (Gwefan y Gynhadledd - gan gynnwys ffilm ar yr uchafbwyntiau") 
Cyfarfod canol blwyddyn Pwyllgor Gweithredol y CPA (Darwin, Awstralia – mis Ebrill)
Gwahoddwyd Cadeirydd y Gangen Rhun ap Iorwerth i gynrychioli Rhanbarth BIM yn y cyfarfod hwn o Bwyllgor Gweithredol Rhyngwladol y CPA.
ADRODDIAD  (linc allanol) 
Rhaglen ar Hanfodion y CPA  Montreal, Quebec, Canada (mis Ebrill)
Dewiswyd Rhiannon Passmore AC, sy’n aelod o’r Pwyllgor Gweithredol i gymryd rhan yn y Rhaglen Hanfodion CPA gyntaf hon  ar Ymarfer a Gweithdrefn Seneddol, a drefnwyd gan Ysgrifenyddiaeth y CPA, mewn partneriaeth â Phrifysgol McGill.
Adroddiad
Cynhadledd Rhanbarth Ynysoedd Prydain a Gwledydd Môr y Canoldir, Rhif 47, yn Gibraltar (mis Mai).   
Cynrychiolwyd cangen CPA Cymru yn y Gynhadledd Ranbarthol Flynyddol gan Gadeirydd y Gangen  Rhun ap Iorwerth AC, Joyce Watson AC, Cadeirydd CWP BIMR a Mohammad Asghar AC, Rhianon Passmore AC a David Rowlands AC, aelodau’r Pwyllgor Gweithredol. 

Thema’r gynhadledd oedd  "Cryfhau  rôl rhanbarth BIMR ac ystyried rôl canghennau bach ar ôl Brexit  " 
Rhaglen y Gynhadledd (linc allanol) 
Y Gynhadledd CPA Gyntaf ar gyfer Seneddwyr ag Anableddau - Nova Scotia, Canada (mis Awst)
Ann Jones AC Is-lywydd y Gangen a Dirprwy Lywydd y Cynulliad oedd yn cynrychioli’r Gangen yn y gynhadledd hon, a gynhaliwyd gan Gangen CPA Nova Scotia yn Halifax.
Adroddiad
Seminar Seneddol Canada, Rhif 14 Ottawa (mis Hydref)
Dewiswyd Lee Waters AC i fynd i’r seminar hon a gynhaliwyd gan senedd ffederal Canada, ac a anelwyd at seneddwyr a oedd newydd eu hethol. 
Adroddiad
Cynhadledd Seneddol y Gymanwlad, Rhif 63 Dhaka, Bangladesh
(mis Tachwedd)
Dewiswyd Mohammad Asghar AC (Oscar) aelod o’r Gangen Weithredol  i gynrychioli’r Gangen yn y gynhadledd flynyddol Ryngwladol CPA hon, ar y thema "Parhau i wella safonau perfformiad uchel Seneddwyr". 
Datganiad ar Ddiwedd y Gynhadledd (linc allanol)
Nodiadau'r Adroddiad ar y gynhadledd -  gan Mohammad Asghar AC 
 (yr adroddiad llawn ddwyieithog i ddilyn) 
Ymwelwyr o’r Gymanwlad â’r Senedd.   
Mae’r Gangen wedi helpu i ddatblygu rhaglenni ar gyfer ymwelwyr rhyngwladol â’r Cynulliad, sy’n cynnwys Llefarwyr, Uwch-gomisiynwyr a chynrychiolwyr o wledydd y Gymanwlad a seneddau gan gynnwys De Affrica, Canada, Pacistan, Awstralia ac India. 
Cynllun Nawdd i’r Gangen (parhaus).    
Atgoffir yr Aelodau am y cynllun hwn, ac fe’u hanogir i chwilio am gyfleoedd i wneud cais am gefnogaeth ar gyfer ymweliadau astudio â Seneddau a Chynulliadau eraill yn y Gymanwlad. Dylai Aelodau sydd â diddordeb yn y cyfle hwn nodi hynny, yn y lle cyntaf, mewn neges e-bost at Al Davies, Ysgrifennydd Dros Dro y Gangen: (al.davies@cynulliad.cymru) gan roi amlinelliad byr a chynllun busnes ar gyfer eu hymweliad astudio arfaethedig.
Edrych tua’r dyfodol:
Nawfed Senedd Ieuenctid y Gymanwlad - Jersey 
 28 Chwefror - 1 Mawrth 2018 
Pumed Cynhadledd Seneddwragedd BIMR y Gymanwlad (CWP), San Steffan, y Deyrnas Unedig 
 Ebrill 2018 (i’w gadarnhau) 
        Rhagfyr 2017

